
Shri Sharada Stavanam

ஶ்ரீஶாரதா³ஸ்தவநம் 2

(ராக:³ கேதா³ர)
தே³வி ஶாரதே³ நிர்மல-மதிதே³ ஶரணம் தவ பத³கமலம் ।
ப்ரஸந்நவத³நே ஸுதா⁴ம்ஶுவஸநே நாஶய மம மதி-திமிரம் ॥ 1॥
விஶ்வவந்தி³தே கா³நரஞ்ஜிதே தந மே மநஸி நிவாஸம் ।
ஸத்வரமுத்³த⁴ர மாம் ப⁴வஸாக³ரபதிதம் ஹா விலபந்தம் ॥ 2॥
ப³ஹுஸுக²தா³யிநி து³ரிதவிநாஶிநி ஸம்ஹர தாபத்ரிதயம் ।
ஸுவர்ணரசிதே நவரஸமுதி³தே கருணாம் குரு விநதோऽஹம் ॥ 3॥
வீணாதா⁴ரிணி மயூரவாஹிநி ஹ்ரு’த³யே வஸ மே ஸததம் ।
ஜ்ஞாநகரீமஜ்ஞாநஸம்ஹரீ வந்தே³ऽஹம் த்வாமநிஶம் ॥ 4॥
வாத³யஸி த்வம் வீணாம் ஸததம் நயஸி லயம் ச விஷாத³ம் ।
ஜ்ஞாநவிஹீநம் வ்யர்த²ம் ஸகலம் கத²யஸி தத்த்வம் விமலம் ॥ 5॥
ஸ்வயம்பு⁴-தநயே த³யாத்³ரஹத³யே வ்யபநய மாநஸ-தாபம் ।
ப்ரதிபா⁴ஶாலிநி ஸரோஜவாஸிநி குரு மே ப்ரதிபா⁴வந்தம் ॥ 6॥
ப்ரணத-ப⁴க்தஜந-து:³க²-விநாஶநமேதத் த்வதீ³யகார்யம் ।
அத்⁴யயநே யே நிரதா:ஸத³யே விதரஸி தேஷு ஜ்ஞாநம் ॥ 7॥
தநயமதீ⁴ரம் ஜநநி ஸத்வரம் பாயய தி³வ்ய-ஸ்தந்யம் ।
க⁴நாந்த⁴திமிரே ஸுகோ⁴ரவிபிநே தீ⁴ரய மார்க³ப்⁴ரஷ்டம் ॥ 8॥
தவ பத³கமலே விலஸது விமலே மதீ³ய-ஜீவநபத்³மம் ।
நாந்யகாமநாம் நாந்யயாசநாம் காங்க்ஷதி ப⁴க³வதி சித்தம் ॥ 9॥
இதி ஶ்ரீ ஆபடீகரவிரசிதம் ஶ்ரீஶாரதா³ஸ்தவநம் ஸம்பூர்ணம் ।

